Білім сапасын арттыру

       Қазақстан Республикасы Үкіметінің 2021 жылғы 12 қазандағы № 726 қаулысымен бекітілген «Білімді ұлт» сапалы білім беру» Ұлттық жобасына сәйкес тұлғаны ұлттық және жалпыадамзаттық құндылықтар негізінде тәрбиелеу мен оқытуды қамтамасыз ету қажет. Мектепте білім беру сапасын ішкі қамтамасыз ету жүйесі өзара байланысты және өзара шартты элементтерді қамтиды: 
1) білім беру сапасын басқарудың ішкі жүйесін жобалау және жоспарлау; 
2) оқу-тәрбиелік, ұйымдастырушылық;
3) процестер мониторингі және түзету . Нәтижесінде  сапалы білімге қол жеткізуге мүмкіндік туады. 
    Қазіргі таңда білім сапасын арттыру – өзекті мәселе. Сапалы білім беру дегеніміз – ғылымға негізделген жүйелі бағдарлама бойынша теориялық практикалық іске, еңбекке баулу дүниетанымын кеңейту. Баланың  бойындағы бар қабілетін кемеліне келтіріп жетілдіру болып табылады. Педагог сапалы білім беруді күнделікті жоспарлаудан бастау керек. Өйткені жүйелі сабақ жоспары оқу мақсаттарына қол жеткізуге ықпал етсе, тиімді әдіс-тәсілдер сабақ мақсатының орындалуына алып келеді. Қазіргі кезде білім сапасының артуына мынадай жағдайлар кері әсерін тигізіп отыр:
-оқушылар сабақта неге қол жеткізу керектігін түсінбейді және қалай жету керектігін ойлана бермейді;
-оқу мен оқытуда әлі де дәстүрлі оқыту сарыны  сақталған;
-сабақ барысында кері байланыс орнатылмайды;
-жоспарланған оқу мақсаттары білу,түсіну,қолдану сияқты таным деңгейлерімен шектелген;
-бағалау критерийлері ұсыныла бермейді;
-сабақта топтық,жұптық және жек жұмыстар аз орындалады,т.б.
Ендеше, жоспарлау, оқыту, оқу, бағалау жүйесін әлі де жетілдіре түсу қажет.
     Білім сапасын арттыруда мектептің психолог мамандары, директордың тәрбие ісі жөніндегі орынбасары, сынып жетекшілер мен ата-аналар, пән мұғалімдері тығыз байланыста бірлескен жұмыс жүргізуі керек. Себебі қазіргі оқушылардың кітап оқуға, сабаққа деген деген қызғушылықтары төмен, әлеуметтік желілерге, ұялы телефонға деген тәуелділік басым. Оқушының пәнге деген қызығушылығын арттыруда өздігінен шығармашылық жұмыс істеуге бағыттау қажет.  Ол үшін әрбір оқушының даярлығы мен мүмкіндіктерін, қабілеттері мен білімдеріне сүйене отырып, сабақтың өту құрылымына талдау жасап, білімнің тиянақты түрде оқушыға түсінікті болуын, нақты дәрежеде игерілуін қадағалау қажет. Мысалы, жапондықтар каникул кезінде оқуларын ұмытпайды. Жігіттер үй тапсырмаларын орындайды, қосымша үйірмелерге барады. Жапон мектептерінде әр түрлі әуесқой клубтарға бару өте кең таралған. Бұл спорттық секциялар мен мәдени үйірмелер. Мұғалімдер студенттерді осы элективті сабақтарға қатысуға шақырады. Мектептен кейін жігіттер белгілі бір сыныпта кездеседі, оларға қосымша сабақтар беріледі. Ер балалар көбірек спорт клубтарына барады, бірақ қыздар футбол, регби, жүзу, жеңіл атлетика, кендо, баскетболға бара алады. Мәдени клубтар - каллиграфия, ғылым және арифметика. Осы елде де технология өте жоғары дамыған. Алайда білім беру ісі бірінші орында тұрады. Ал, мұғалімдердің кәсіби тәжірибесін жетілдіруде Lesson Study-дің орны бөлек. 1970 жылдардан бастап «Lesson Study» барлық жапон мектептерінде мұғалімдердің біліктілігін арттырудың негізгі тұғыры болып есептеле бастаған. Lesson Study қазіргі кезде Сингапурда, Гонконгте , Қытайда Ұлыбританияда,  Швецияда,  Канадада кеңінен  қолданады екен. Демек, білім сапасын арттыруда «Lesson Study» әдісін қолдануды жүзеге асырған жөн.
Қазақстан Республикасының «Білім туралы» Заңында:  «Білім беру жүйесінің басты міндеті – ұлттық және азаматтық құндылықтар, ғылым мен практика жетістіктері негізінде жеке адамды қалыптастыруға және кәсіби шыңдарға бағытталған білім алу үшін қажетті жағдайлар жасау, оқытудың жаңа технологияларын енгізу, білім беруді ақпараттандыру, халықаралық ғаламдық коммуникациялық желілерге шығу» делінген . Олай болса, елдің елдігінің , ұлттың тағдыры мен тарихының, тілі мен мәдениетінің сақталуы, дамуы сапалы білімге байланысты. «Халық пен халықты теңестіретін – білім» деп ұлы Мұхтар Әуезов айтқандай, бәсекеге қабілетті шәкірт дайындау – біздің негізгі мақсатымыз. 

